“Спорт- саломатлик гарови” шиори остида ўтказиладиган

 республика спартакиадасининг

 НИЗОМИ
1.Умумий қоидалар
Корхона, ташкилот ва муассасаларда ўтказиладиган “Спорт- саломатлик гарови” шиори остида республика спартакиадаси Ўзбекистон Республикасининг “Жисмоний тарбия ва спорт тўғрисида”ги Қонуни, Ўзбекистон Республикаси Вазирлар Махкамасининг 1999 йил 27 майдаги “Ўзбекистон жисмоний тарбия ва спортни янада ривожлантириш чора-тадбирлари тўғрисида”ги 271-сонли, шунингдек, Федерациянинг жисмоний тарбия ва оммавий спортни ривожлантириш Концепциясида белгиланган  вазифалар ижросини таъминлаш мақсадида ташкил этилади.  
Спартакиадага корхона, ташкилот ва муассасаларда  фаолият кўрсатаётган барча ходимлар  жалб этилади.  

Спартакиадада иштирок этадиган  ходимлар спортнинг 6 тури бўйича   беллашадилар.

Спартакиада Низомига кўра спорт мусобақаларида 1-,2-,3-ўринни эгаллаган иштирокчилар ташкилотчиларнинг эсдалик совғалари ва дипломи билан тақдирланади.

2. Мақсад  ва вазифалар 
Спартакиадани ўтказилишидан асосий мақсад ва вазифалар қуйидагилардан иборат:

корхона, ташкилот ва муассасаларда фаолият кўрсатаётган  ходимлар ўртасида соғлом турмуш тарзини тарғиб қилиш орқали мехнат фаолияти самарадорлигини оширишга кўмаклашиш;

корхона, ташкилот ва муассасаларда фаолият кўрсатаётган  ходимларни турли касб касалликларидан  спорт ва соғлом турмуш тарзи асослари орқали мухофаза қилиш;
ахоли ва ёшларни спортнинг жисмоний тарбия ҳамда оммавий турларига қизиқишларини  кучайтириш;

корхона, ташкилот ва муассасаларда фаолият кўрсатаётган ишчи-ходимларнинг спорт ва жисмоний тарбия кундалик иш жарёнини бир бўлагини ташкил қилиши зарурлиги бўйича кўникмаларни шакллантириш.

3. Спартакиадани ташкил қилиш муддатлари  ва тартиби 
“Спорт-саломатлик гарови” шиори остида ўтказилаётган республика  спартакиадаси тўрт босқичда ташкил этилади;   

I-босқич-   корхона, ташкилот ва муассасаларда ходимлар ўртасида корхона ва ташкилот томонидан тузилган ташкилий қўмиталар раҳбарлигида;  
II-босқич- туман, шаҳарларда (туман, шаҳар биринчилиги) тармоқлараро худудий бирлашмаларда ташкил этилган ташкилий қўмита раҳбарлигида;

III-босқич-Қорақалпоғистон Республикаси, вилоятлар, Тошкент шаҳар босқичи тармоқлараро ҳудудий ташкилий қўмита раҳбарлигида;
VI-босқич-Республика финал босқичи-Республика ташкилий қўмита раҳбарлигида ташкил этилади ва ўтказилади.
Мусобақаларни ўтказиш жойи ҳудудий ва Республика ташкилий қўмиталар томонидан белгиланган жойларда ўтказилади.
Барча иштирокчилар рўйхатлари спартакиада белгиланган кундан энг камида              1 хафта олдин ташкилий қўмитага  тақдим этилади.

Спартакиаданинг туман ва ҳудудий босқичларини ўтказиш бўйича вилоят хокимлигининг чора-тадбирлар режаси ишлаб чиқилиб, тасдиқланади. 
Республика ташкилий қўмита аъзолари таклифларига биноан мусобақаларни ўтказиш муддати ва жойига ўзгартириш киритилиши мумкин.
Мусобақаларда спорт усталари, спорт мураббийларининг иштирок этишлари ман этилади.

4. Ташкилий қўмитанинг вазифалари
“Спорт-саломатлик гарови” шиори остида республика спартакиадани ўтказиш бўйича ташкилий қўмита томонидан  қуйидаги вазифалар амалга оширилади:

спартакиаданинг устидан амалий раҳбарлик қилиш учун Ишчи гуруҳ тузиш ва унинг таркибига хамкор ташкилотларнинг вакилларини киритиш;

спартакиада Низомига кўра хакамлар таркибини шакллантириш ва мусобақа жараёнида иштирокини таъминлаш;

спорт мусобақаларини ўтказиш учун муносиб жой ва спорт инвентарлари билан таъминлаш;
спартакиада Низомига кўра ўтказилган спорт турлари бўйича мусобақалар натижаси тўғрисида ўзидан юқори турувчи ташкилий қўмитага белгиланган тартибда ғолиб иштирокчилар хужжатлари, маълумот ва фотоальбомларни тадбир ўтгандан сўнг уч кун муддат ичида  тақдим этиш;
хамкор ташкилотлар билан биргаликда мусобақалар иштирокчилари учун тиббий хизмат ва уларни хавфсизлигини таъминлаш бўйича чоралар кўриш;
мусобақалар иштирокчилар учун маданий тадбирлар ва  ғолибларни рағбатлантириш ишларини амалга ошириш.

5. Мусобақада қатнашиш тартиби
Барча босқичларда иштирокчилар рўйхати спартакиада ўтказилишидан  камида 1 хафта олдин спорт турлари бўйича шакллантирилиб, ташкилий қўмитага тақдим этилиши шарт.

Спартакиада иштирокчилари ташкилий қўмитага рўйхат билан бирга қуйидаги хужжатларни тақдим қилади:
ҳар бир иштирокчининг шахсини тасдиқловчи хужжат нусхаси;

соғлиги тўғрисидаги тиббий маълумотнома;

иш жойидан олинган маълумотнома;
Жамоа аъзоларининг рўйхати корхона, ташкилот раҳбари томонидан тасдиқланиб, ҳар бир иштирокчи  тиббий кўрикдан ўтганлиги ва унга мусобақаларда иштирок этишга рухсат этилганлиги бўйича қайдлар бўлиши лозим.
Ҳудудий босқичларда 1-ўринни эгаллаган ғолиблар Республика босқичида иштирок этади .

6. Спартакиадани ўтказиш шартлари
Спартакиаданинг финал мусобақаларида Низомда белгиланган спорт турлари бўйича  ҳудудий босқичларнинг ғолиб жамоалари стол тенниси, волейбол,  шахмат, шашка, бадминтон, сузиш спорт турлари бўйича беллашиб, уларнинг умумжамоа хисобига  қараб,  ғолиб жамоа аниқланади.

Ҳар бир спорт тури бўйича спорт тури қоидаларига асосан мусобақалар ўтказилади ва хакамлар томонидан бахоланиб борилади.
Спартакиада доирасида мусобақалар ўтказиладиган спорт турлари;  
	 №
	спорт тури
	эркак 
	аёл
	мураббий, вакил
	жами

	1.
	Стол тенниси
	1
	1
	-
	2

	2.
	 Волейбол
	-
	6
	-
	6

	3.
	Шашка
	1
	1
	-
	2

	4.
	Шахмат
	1
	1
	-
	2

	5.
	Бадминтон
	1
	1
	-
	2

	6.
	Сузиш (эркин сузиш усули бўйича 50 м масофада)
	1
	1
	-
	2

	7.
	Спорт делегация раҳбари
	-
	-
	2 (1 таси жамоа мураббий)
	2

	Жами  делегация таркиби:
	5
	11
	2
	18


Стол тенниси-жамоа таркиби 2 кишидан иборат (1 эркак ва 1 аёл), мусобақа  стол тенниси спорт тури бўйича белгиланган қоидалари асосида ўтказилади.  Мусобақаларни ўтказиш усули иштирок этувчи жамоалар сонига қараб, бош ҳакам томонидан аниқланади. Ўйин 3 та партиядан иборат бўлиб, иккита партияда кетма-кет ғолиблик қўлга киритилса, учинчи партия ўтказилмайди.  

Волейбол-мусобақалар амалдаги волейбол спорт тури қоидаси бўйича ўтказилиб, терма жамоа таркиби 6  та спортчидан ташкил топади. Ўйинлар давра бўйича ўтказилади ва 3 партиядан ўйналади. Икки жамоалар очколари тенг бўлган тақдирда,  бўлиб ўтган учрашувда ғолиб чиққан жамоа имтиёзга эга бўлади. Уч ва ундан зиёд жамоалар очколари тенг бўлганда имтиёз қўйидаги қатъий кетма – кетлик асосида берилади.
-ютуқ ва ютуқсиз партияларнинг энг яхши фарқи бўйича;

        - ютуқ ва ютуқсиз  тўпларнинг  энг яхши фарқи бўйича.
Шашка- жамоа таркиби 2 кишидан иборат (1 эркак ва 1 аёл), мусобақа  шашка спорт тури бўйича белгиланган қоидалари асосида ўтказилади.  Мусобақаларни ўтказиш усули иштирок этувчи жамоалар сонига қараб, бош ҳакам томонидан аниқланади.
Шахмат- жамоа таркиби 2 кишидан иборат (1 эркак ва 1 аёл), мусобақа  шахмат спорт тури бўйича белгиланган қоидалари асосида ўтказилади.  Мусобақалар олимпия услубда ўтказилади ва ғолиблар аниқланади. 
Бадминтон- жамоа таркиби 2 кишидан иборат (1 эркак ва 1 аёл),  мусобақа амалдаги бадминтон спорт тури қоидаси бўйича ўтказилади. Мусобақаларни ўтказиш усули иштирок этувчи жамоалар сонига қараб, бош ҳакам томонидан аниқланади. Ўйин 3 та партиядан иборат бўлиб, иккита партияда кетма-кет ғолиблик қўлга киритилса, учинчи партия ўтказилмайди.  

 Сузиш- жамоа таркиби 2 кишидан иборат (1 эркак ва 1 аёл), мусобақа амалдаги сузиш спорт тури қоидаси бўйича ўтказилади. Мусобақалар 50 м масофада “эркин сузиш усули” бўйича ўтказилади ва ғолиблар аниқланади.
Мусобақаларни ўтказиш усули иштирок этувчи жамоалар сонига қараб, мусобақа бош ҳаками томонидан ўзгартирилиши мумкин.
                7. Спартакиада ғолибларини  тақдирлаш ва рағбатлантириш
Спартакиада якунлари бўйича 1-,2-,3-ўрин ғолиблари касаба уюшмалари ташкилотлари томонидан таъсис этилган қимматбаҳо совғалар ва дипломлар билан тақдирланади.

Спартакиада иштирокчилари қўйидаги қўшимча номинациялари бўйича ҳам тақдирланади:

“Энг ёши улуғ иштирокчи” (эркак, аёллар ўртасида);

“Энг маҳоратли хаваскор спортчи” (эркак, аёллар ўртасида);
“Ғалабага бўлган интилиши учун” (эркак, аёллар ўртасида);

“Энг ёш иштирокчи” (эркак,аёллар ўртасида).

